
IMPORTANCE  & SCOPE OF PHILOSOPHY AND 
MESSAGE OF SACHAL SARMAST IN PRESENT ERA 

 

Abstract 
Sachal Sarmast, who for his daring voice and determined will, is 

known `Mansur Saani`in Sindh and all over the world. He was not only a 

born poet but a born intoxicated soul. After Mansur al hallaj, no one but 

Sachal was the only poet in Sindh, who followed the philosophy of 

Mansur and expressed `Ana ul haq` in his poetry. Sachal sarmast was 

disciple of Miaan Abdul Haq, who was his uncle too, but in poetry, he 

has accepted impacts of Shah Latif, Bayazid Bistami, Rumi, Shams 

Tabraiz, Fariduddin Attar and Mansur Hallaj. Sachal Sarmast preached 

in his Poetry love, Equality, brother hood and denied all kinds of duality, 

cast and creed. 

Sachal was not only a Sufi sage but a learned scholar and 

intellectual. He has addressed and highlighted the social, political and 

religious issues of his times in his poetry. He had a huge command over 

Sindhi, Arabic, Persian, Urdu, Siraaiki and Hindi Languages. Though he 

composed poetry in different Languages but his Sindhi and Siraaiki 

poetry is more splendid and attractive enough. His poetry teaches us 

lesson of love and humanity. He teaches knowing thyself is to know 

Him. He is not any where else but in you and omnipresent, only you have 

to feel His presence. Sachals’ message is to search for truth and avoid all 

kinds of extremisms. Importance and relevance of Sachal’s Poetry with 

this era will be highlighted in the paper. 

شاهه لطيف ۽ سچل سرمست نه فقط كلاسيكي سنڌي شاعري جا امام آهن، 

پر سنڌ ۽ عالمِ انسانيت جي محبت، ماڻهپي، امن، رواداري، انساني اَخوت، ۽ 

اجتماعي حق سچ جي قدرن جا امين ۽ پاسبان آهن، اهو ئي سبب آهي، جو هر 

مكتبه فكر جو ماڻهو، بنا كنهن مذهبي مت ڀيد ۽ رنگ نسل جي تفريق ۽ تضاد 

جي، سندس شاعري جي فكر ۽ فلسفي کي، نه رڳو هينئين سان هنڈائي ۽ دل جي 

حضور سان پڑهي ۽ پروڙي ٿو، پر انهن جي پيغام ۾ ئي پنهنجي آدرشي جياپي جو 

 جيئيدان سمجهي ٿو. 

 سچل جو مَسلك محبت، آجپو عشق ۽ طريقو تصوف هو. هُن عمر ڀر شـاعـري

جي تسبيح سوري، انساني محبت ۽ عشق جي اَذان انهي كري ڏني هئي، ڇو تـه هُـن 

جو آجپو ٿي چاهيـو. ’  انالحق‘ شريعت ۽ طريقت جي تقليد بدران معرفت کي اپنايو ۽ 

ئي آهـي، جـنـهـن ۾ سـڀ صـفـات ’  آدم ذات‘ هُن ڄاتو ٿي، ته پوري مخلوق ۾، هك 

جو حقيقي عكس ۽ آئينو آهي، جـنـهـن کـي ’  نورِ صفات‘ موجود آهن ۽ اها ئي ذات، 

 سُڃاڻڻ ۽ ساڃاهڻ جي ضرورت آهي، انهي كري ئي چيائين ته:

 صـــــورت ســـــڀ انســـــان، اَٿـــــي عشـــــق اصــــــل،

 ، جــــزو جــــهــــڑو كُــــل،’ خــــلــــق آدم الا صــــورتــــہ‘ 

 پــيــو ســل،’  ســچــا‘ ، ســچُ ’ اَلا انســان سِــري و اَنــا سِــرهُ ‘ 

ـــي. ـــكُ اَٿ ـــتـــي هِ ـــي هُ ـــت ـــلُ، هِ ـــون ڀُ ـــي ت ـــه ٻ ـــل ن  ڀُ

تصوف دل جي دنيا آهي ۽ دل جـي دنـيـا کـي، حُسـن ۽ حـقـيـقـت جـو هـك 

پنهنجوحسين جهان ٿئي ٿو. دنيا ۾ جن ماڻهن دل جي راهه ورتي آهي، انهن کي دنيا جا 

رَند ۽ پنڌ راس نه آيا آهن ۽ جن دنيا جو دڳ ورتو آهي، انهن کان دل جـو دڳ وڃـايـل 

دنيا جي دڳ ۾ كَنڈا ۽ كدورتون آهن. دوکا ۽ فريب آهن، پر دل جـي  .ئي رهيو آهي

دڳ ۾ پيار ۽ پريت آهي. خواب ۽ خوبصورتيون آهن ۽ وڏي ڳالهه تـه ان ۾ عشـق جـو 

آجپو ۽ آجپي جو عشق به آهي، ته موهه جي مجذوبي ۽ مجذوبي جو موهه به. تڎهن ئـي 

 :بڻجي، ان جو اظهار هن ريت كري ٿو’ سرمست‘ته سچل، 

 گِـــھـــڑن جـــي گـــھـــيـــڑا، تـــانـــگـــھـــو عشـــق تـــن جـــو،

،جــن کــي عشــق عــلــيــل كــيــو، ســي ايــنــديــون اوَتــڑا 

 !جــي سُــور چَــکــنــديــون ســا، مــيــهــر ســي مــاڻــيــنــديــون

دنيا جي دڳ ۾ عقل ۽ فهم سان گڎ، وقت، حالتون، تجربا ۽ ٻيـا انـيـك مـاڻـهـو 

رهبر بڻجي، دنياوي رَندن ۽ پنڌن سان آشنائي پيدا كرائيندا آهن، جڎهن ته دل جـي 

دڳ ۾ فقط عشق ئي ڀَرجھلو بڻجي، من جي رازن ۽ رمزن کان واقف كندو آهـي ۽ دل 

جي كُنڈ ۾ آباد وشال كائنات جا سچ ۽ سندرتائون پڻ پَسائيندو آهي. عشق جنـهـن 

جو امام بڻجندو آهي، دوئي ان کان دور ۽ وحدت ان جي ويجـھـڑي ٿـي ويـنـدي آهـي. 

محبت ان جو مذهب، جاڳ ان جو جيون ۽ ننڈ ان جي عبـادت بـڻـجـي ويـنـدي آهـي. 

جا سمورا ويڇا پنهنجا وجود وڃائي ويهندا آهن. طمع ۽ طلب بي معنـى ’  مون‘۽ ’ تون‘

ٿي پوندي آهي. موهه مومل ۽ روح راڻو بڻجي پوندا آهن، پو نه كائي كاڪ رهنـدي 

 هوندو آهي.’ راڻو ئي راڻو‘بس هر رو  .آهي، نه كوئي لنڈاڻو

ــوئــتــي، ــون پ ــائ ــاڪ ڇــڎي ــو، ك ــڈاڻ ــا لُــن ــھــي ــگ ــن  ل

ـــه راڻـــو، ـــاتـــي مـــومـــل ن ـــا، ج ـــاتـــي وڃـــي رَســـي  ت

ـــنِ  ٿـــاڻـــو، جـــتـــي مـــون تـــون نـــاهـــه كـــا!  اُتـــي ٿـــيُ

سچل سرمست جو نالو سنڌي شاعري جي اتهاس ۾ اها وقعت رکي ٿو، جيـكـا 

وقعت آكاش ۾، سج ۽ چنڈ کي آهي. جيئن سج جا كِرڻا پوري سنسار کي پنهنجي 

’  سـرمسـت ۽ سـرمـدي‘ سُندرتا ۽ سَهائي سان منور كندا آهن، ائين ئي سچل جـي 

فكر ۽ فلسفي، سنڌي سماج خاص كري تصوف جي وحدت الوجودي مسلك سـان 

وابستا ماڻهن کي موهيو ۽ متاثر كيو آهي. سچل سنڌ جو اهو مست ۽ السـت شـاعـر 

آهي، جنهن جي شاعري ۾ نه رڳو رِندي ۽ عاشقانه مستي پنهنجـي اوج ۽ عـروج تـي 

آهي، پر هن جو آواز سماجي دقيانوسيت ۽ مذهبي اوچ نيچ خلاف هك انوکي بغـاوت 

سان ڀريل آهي. سچل جي شاعري ۾ مَئي متي مهراڻ جهڑي مَستي ۽ اُٿـل آهـي ۽ ان 

پنهنجي اظهار ۽ احساس جي سرمستي سان ساري سنڌ کي كچي جيان ٻوڙيو آهـي. 

جيئن كچو ٻُڎڻ کان پو سرسبز۽ سائو ٿي پوندو آهي، ائين سـچـل جـي شـاعـري بـه 

سنڌ ۽ سنڌي ماڻهن جي دلين کي پنهنجي فكر جي امرت سان سيراب كري، اهـڑو 

سرسبز ۽ سائو كيو آهي، جو انهن جي داخلي سرمستي ۽ فـكـري سـركشـي کـي 

 هاڻي وقت ۽ حالتن جي كائي خزان آساني سان لهسائي ۽ ساڙي نه ٿي سگهي.  

سچل جو پنهنجي دؤر جي ماڻهن سان، پنهنجي ديس ۽ ڌرتي سان، زندگي ۽ “  

انسانيت جي قدرن سان پيار هو. اهڑا قدر، جيكي كنهن هيڻي کي ڏاڍي جي اڳـيـان 

جهكڻ نه ڏين، اهڑا قدر، جيكي بيمار ۽ اَگهي معاشري جو علاج ۽ مـرهـم بـڻـجـن، 

اهڑا قدر، جيكي انسان جي ضمير ۽ خمير کي بلندي عطا كن، اهڑا قـدر، جـن جـي 

روشني ۾ اقتدار، اختيار ۽ دولت جي لالچ، انسانن جي روحاني ترقي ۾ ركـاوٽ نـه 

بڻجي....سچل جو تصوف، برصغير جي كيترن صـوفـي بـزرگـن وانـگـر درٻـارن ۽ 

 )  1”. (حكمرانن جي محفلن جو سينگار نه هو

هن جي شاعري هك طرف روحاني رازن ۽ رمزن کي عيان كري ٿـي، تـه ٻـئـي 

طرف اها سماجي مت ڀيد ۽ مذهبي جنونيت جي نفي كري ٿي، انهي كـري سـچـل 

 .جي درس تي ٻـڌل آهـي’  جيئو ۽ جيئڻ ڏيو‘ سان گڎوگڎ ’  پيهي پاڻ پروڙڻ‘ جو پيغام 

سچل سرمست جي شاعري دماغ جي شاعري نه، پر دل ۽ جذبن جي اَڻـجـھـل اُڇـل جـو 

احساساتي ۽ وجداني آواز آهي، ان كري سچل سائين جي كـلام ۽ ان ۾ مـوجـود 

رندي رمزن ۽ رازن کي سمجھڻ مشكل آهي. ان کي فقط اهي ماڻهو ئـي سـمـجـهـي ۽ 

ساڃاهي سگھن ٿا، جن جي من ــ محل جون دريون کُليل ۽ اندر آئيني جـيـان اُجـرو ۽ 

شفاف آهي. نام نهاد عقل جي اَكابرن، جن سچل جي سركشي ۽ سـرمسـتـي کـي 

صرف عقل ۽ روايتي فهم جي بنياد تي پرکڻ ۽ پُرجھڻ جـي كـوشـش كـئـي آهـي، 

انهن جون تشريحون ۽ تاويلون سچ ته پنهنجي فكري وجود ۾ ئـي اُلـجـھـيـل رهـيـون 

آهن. سچل ته اُها صدا آهي، جنهن کي پائڻ ۽ پُرجھڻ لا هك سرمست ۽ پُر كـيـف 

دل دركار آهي، ڇو ته سچل جي شاعري خارجي لقائن کان وڌيك داخلي احسـاس ۽ 

 .ادراڪ جي دنيا سان تعلق رکي ٿي

ــــي، ــــئ ــــه ٿ ــــاڏي ن ــــدو ت ــــج ــــاڙي، س ــــي ــــاڏي كِ  ج

ــــهــــاڙي، ســــجــــدو تِــــتِ ســــهــــي ٿــــيــــو  .!جــــاڏي مُ

تصوف ۾ وحدت الوجودي فكر جي پيروكارن جا ٻه مكتبه فكر آهـن، جـن 

چون ٿا. ابو هاشم عـثـمـان بـن ’  جلالي صوفي‘۽ ٻي کي ’ جمالي صوفي‘مان هك کي 

شريك كوفي (جنهن کي پهريون ڀيرو صوفي جي لقب سـان سـڎيـو ويـو) کـان وٺـي 

حضرت سفيان ثوري، شاهه كريم، شاهه عبدالطيف ڀٹائي ۽ ساڳي مزاج ۽ طـريـقـت 

جي ٻين انيك سنتن ۽ صوفين تائين سڀئي جمالي صوفي هئا. هنِـن لا تصـوف جـو 

مطلب، رڳو روزا، نمازون پڑهڻ، حجَ ۽ زكواتون ادا كرڻ نه هـو، پـر ا جـو عشـق، 

انساني ڀلائي، نفس جي پاكائي، اخلاق ۽ پاڪ دامـنـي، قـدرت جـي كـرشـمـاتـي 

صداقتن ۽ جلون جو درشن كري، فطرت جي حُسناكين ۽ حقيقـتـن کـي پَسـي، دل 

 .کي آنند ۽ اطمينان ۾ رکڻ هو

 “ Sufism is a path of mystical life, which begins with the souls’ 

conversion, or turning, towards God. The end of this path human 

perfection in union with God”.(2) 

پنهنجي قلبي واردات کي جذب ۽ مستي جي انداز ۾ ’  جلالي صوفي‘ جڎهن ته 

اظهاري، قادر کي الڳ نه، پر پنهنجي وجود جو حصو ۽ حقيقت تصور كن ٿا. هو رڳـو 

شريعت ۽ طريقت کي ئي نه، پر محبوب تائين رَسڻ لا معرفت کي اهم ذريعو سمجهـن 

ٿا. هنن لا مذهب، قيد ۽ پابندي نه، پر پيار ۽ محبت آهي ۽ هـو انـهـي مـحـبـت جـي 

 ۾ سرايت كري، هك ٿي وڃن ٿا. ’ محبوب‘كيف ۾ مگن ٿي، 

“When you make religion Love, without ceasing to be religious, and 

make love religion, without ceasing to be human and sensuous, in the 

good sense of the word, then you have made a form of mysticism”.(3) 

تصوف ۾ جلاليت جي روايت اٹكل نائيـن صـدي ڌاري سـڀ کـان پـهـريـان 

جو اظهار كري، پنهنجي جـلال ’  سبحاني ما اعظم شاني‘ بايزيد بسطامي وڌي، جنهن 

۽ جولان کي عام اڳيان عيان كيو. تنهن کان پو جنيد بغدادي، عبـدالـحـسـن نـوري، 

شمس تبريزي، فريدالدين عطار، منصور حلاج، بلا شاهه ۽ سچل سرمست جي زبانـي، 

 .ان سرمدي ۽ سرمستي جون صدائون ٻُڌڻ ۾ آيون

 عشــــق ٿــــي انســــان آيــــو ســــيــــلانــــي ســــپــــريــــن،

 صـــــــورت ۾ آدم جـــــــي، آدم دم مـــــــهـــــــمـــــــان،

ـــو. ـــاي ـــڻ ـــچ سُ ـــر س ـــگ ـــت ـــان، س ـــط ـــل ـــو س ـــو س ـــچ  س

صوفين وٽ درد جي وڏي وقعت رهي آهي. هو درد جي راهن ۾ ئي راحتون 

تلاشيندڙ هوندا آهن. هو رواجي ماڻهن وانگر ڏکن کان ڏور نه، پر انهن جي قرابت 

طلبيندا آهن. هنن لا ڏُکَ سُکن جي سونهن هوندا آهن ۽ هو ڏُکن بنا سُکن کي ڇَسو ۽ 

عبث سمجھندا آهن. تن کي تسيا ڏئي من کي باغ بهار رکندڙ، انگ اگھاڙن، مٹي ۾ 

ڀڀوت ۽ سدائين سفر ۾ رهندڙ هنن سيلانن جو وطن ۽ سمورو سنسار سندن دل ئي 

هوندي آهي. صوفي سچ ته هن دنيا ۾ اهڑي سِر ڦري ۽ سِرفروش مخلوق آهي، جنهن 

جي من موجي كيفيتن ۽ جلالي جولانن کي جديد سائنس به سمجھڻ کان قاصر 

آهي. قطري کي قلزم ۽ قلزم کي قطري ۾ سمائڻ جي حقيقي حُسناكي ۽ سچائي فقط 

    .سرجڻھارن ۽ صوفين وٽ ئي ملي ٿي

 هيڎي هُوڏي نه نـهـار، تـنـهـنـجـي ويـڑهـي يـار وَسـي ٿـو،

 ساڻ سدا آ تنهنجي سپرين، نـه آهـي كـنـهـن ٻـي پـار،

ــار،  ــك ــن وڻ ــي ــو وڃ ــو ٿ ــان، ڇ ــاڻ م ــج پ ــه ــي ل ــه ــول  ڦ

 ، ويـجـھـو كـيـم وسـار،” وَفي اَنفسكُم اَفلا تبصـرونَ “ 

ـــڇـــج پـــنـــڌڙا!  سَـــچُـــو پـــاڻ ســـنـــڀـــار، پـــريـــن نـــه پُ

سچل صوفياڻي فكر جي حوالي سان هم اوست ۽ وحدت الوجود جو پيروكار 

جا سارا ’  تون‘مون ۽ ‘آهي ۽ وحدت الوجود ان سچ ۽ صداقت جو نالو آهي، جتي 

ٿي وڃن ٿا. جتي سَنڌنِ ۽ سرحدن جي كائي وقعت ’  تون ئي تون‘تفاوت مِٹجي 

تند، كٹارو ۽ ‘پاڻ ۾ مِلي هك ٿي وڃن ٿا، جتي ’  سڎ ۽ پڑاڏو‘كونه ٿي رهي. جتي 

 .ٹئي پاڻ ۾ پرچي پرين جو پار بڻجي وڃن ٿا’ كَنڌُ 

 مـــــون ۾ آهـــــيـــــن تـــــون، تـــــو ۾ آهـــــيـــــان مـــــان،

ـــن ـــري ـــپ ـــن س ـــئ ـــي ـــي ج ـــان، آه ـــادل س ـــي ب ـــل ـــج  .!ب

ع تي راڻي پور، ضلعي خيرپور ميرس جـي 1739هه،  1152سچل سائين جو جنم 

 وسندي ۾ هك ا لوڪ ميان صلاح الدين جي گھر ۾ٿيو. سچل اڃـان ’ درازا‘ننڍڙي

ننڍڙو ئي هو، ته سندس والد هي جھان ڇڎي ويو، انـهـي كـري سـنـدس تـعـلـيـم ۽ 

تربيت جو ذمو چاچي ميان عبدالحق پنهنجي سِر تي کنيو. ميان عبدالحق، سچل جـي 

نه صرف دنياوي تعليم ۽ تربيت ۾ پنهنجو كردار ادا كيو، پر هُن هـِن جـي روحـانـي 

حوالي سان به ڀرپور رهنمائي ۽ رهبري كئي، جنهن كري سچل، نه فـقـط پـنـهـنـجـي 

چاچي ۽ سهري جي حيثيت ۾ سندس سدائين تعظيم كئي، پر هُن استاد ۽ روحـانـي 

 .رهبر طور به هميشه کين قبول كري احترام كيو

سچل جو ڇَٺي جو نالو عبدالوهاب هو، پر ننڍپڻ ۾ ئي سچي ۽ خود دار هجڻ 

سڎيو ويو. اڳتي هلي جڎهن عشق جي ريٹي رنگ ۾ ’  سچل ۽ سچيڎنو‘كري کيس 

بڻجي، پرين کي پَسيائين، تڎهن ’  مستؤن مست مُدام‘رتو ۽ پيار جي پيالي مان پِي، 

 جا احد ۽ اسرار اوريائين. ’ اناالحق‘بڻجي’ سرمست‘مان ’ سچل‘

 جــھــڑو آهــيــن، تــهــڑو هــونــديــن، فــانــي ٿــيــنــديــن ڇــا؟

 سُـــڌ پـــنـــهـــنـــجـــي سِـــرَ جـــي، كـــامـــل پـــيـــڑ كـــا،

ــي ــق ج ــح ــاال ــا، آوازي ان ــي س ــئ ــھ ــج ــم ــه س ــه ن ــه ل
ۡ
ــا  !ڳ

سچل سرمست حافظِ قرآن سان گڎوگڎ، اردو، سـنـڌي، سـرائـكـي، فـارسـي ۽ 

عربي جو  به وڏو ڄاڻو ۽ عالم هو. چيو وڃي ٿو ته، پاڻ ستن زبـانـن ۾ شـاعـري كـئـي 

شاعر به سڎيو وڃي ٿو، پر اهو معامـلـو گـھـڻـي ’  هفت زبان‘ اٿائين، جنهن كري کيس 

قدر سچل جي چند شارحن جي ذاتي جذبات ۽ بي بنياد راين تي ٻـڌل آهـي، جـن تـي 

تحقيق جي سخت ضرورت آهي. سچل جي سنڌي شاعري ۾ كيـف ۽ مسـتـي، بـي 

باكي ۽ کُلئي اظهار جو عنصر جهجهو ملي ٿو، انهي كري سندس كلام ۾ نغمگـي 

۽ شعريت جي نرملتا ۽ نفاست کان وڌيك سرمستي جو كيف ۽ قرار محسوس ٿئـي 

ٿو. سچل سنڌي شاعري ۾ توڙي جو لطيف جي موضوعن، فني ۽ فكري نُـدرتـن کـان 

مرغوب ۽ متاثر آهي ۽ گھڻي قدر هُن انهن کي اپنائيو به آهي، پر ان ۾ اهـا غـنـائـيـت، 

جماليات ۽ نرملتا نه ملي، جيكا لطيف جي كلام ۾ نـظـر اچـي ٿـي. هُـن مـوضـوع 

لطيف وارا اختيار كيا آهن، پر انهن ۾ مڌ هُن جو پنهنجو آهي، تنهنكـري سـنـدس 

 شاعري جو اسلوب، اظهار، احساس ۽ لهجو انفرادي ۽ سڀني کان الڳ آهي. 

سچل سرمست جو فارسي كلام پڻ وحدت الوجودي رمزن ۽ رازن سـان ٹـمـٹـار 

آهي، جنهن تي رومي، حافظ، سعدي ۽ ابن عربي جو نمـايـان اثـر نـظـر اچـي ٿـو. هـن 

تخلص كم آندا آهـن، جـڎهـن تـه اردو ۾ سـنـڌي ’  خدائي‘ ۽ ’  آشكار‘فارسي ۾ 

تخلص استعمال كيا اٿائين. اردو ۾ سندس پنـجـاهـه ’  سچو‘۽ ’ سچل‘شاعري وانگر 

غزل نما كافيون ملن ٿيون، جن ۾ هن پنهنجي قلبي ۽ فكري احسـاسـن جـو اظـهـار 

انداز چئجي ٿو، ۾ كـيـو ’  دکني يا ريخته‘ اردو جي پراڻي انداز جي لکت، جنهن کي 

سـچـل “ آهي. سندس اردو شاعري بابت را ڏيندي رشيـد احـمـد لاشـاري لـکـي ٿـو، 

سرمست جي اردو كلام ۾ اخلاق، تصوف، قلبي ۽ حُسن و عشق جي واردات هر طـرح 

 ) 4”. (سان موجود آهي ۽ سندن كلام جو بنياد عشقِ حقيقي تي مبني آهي

سچل جو سرائكي كلام لهجي جي نرملـتـا، ٻـولـي جـي مـٺـاس، اسـلـوب، 

احساس ۽ شعري نغمگي جي لحاظ کان نهايت ئي حسين ۽ پُراثر آهي. هُن پنهـنـجـي 

سرائكي كلام ۾، نه رڳو تصوف جي فلسفياڻن نكتن کي عام فهم انداز سان بـيـان 

كيو آهي، پر ان ۾ مصوراڻي شاعري ۽ شاعراڻي منصوري جـو پـڻ كـمـال كـيـو 

آهي، جنهن کي پَسي ۽ پڑهي سندس تخيل جي نُـدرت ۽ جـمـالـيـاتـي احسـاس جـي 

تازگي کي ساراهڻ کان سوا رهي نه ٿو سگهجي. سرائكي ٻولي جـو نـامـور مـحـقـق 

صديق طاهر سچل جي سرائكي كلام جي خوبين ۽ خوبصورتين کي ساراهـيـنـدي، 

سچل سرمست سرائكي زبان جي شاعري جي آسـمـان جـو روشـن “ رقم طراز آهي، 

ستارو آهي، جيكو سرائكي شاعري جي ميدانِ سخن جـو واحـد شـهـسـوار آهـي، 

) خاص كري سندس 5”. (جنهن هن زبان جي هر صنف کي كاميابي سان نڀايو آهي

ڏوهيڑن ۽ كافين ۾ حُسن ۽ عشق، پيار ۽ محبت، ڦوڙائي ۽ فراق جي جمالياتي اظهـار 

 جا احساس موهيندڙ ۽ متاثر كندڙ آهن.

 روزِ ازل اسـتـاد اسـانـون، هـك سـطـر پـرت دي پـاڙهـي،

 سا مين دل دي تختـي اُتـي، چـاهـه وِچـون لـِک چـاڙهـي،

 سچل عشق ٻُڍا نه ٿيوي، كيا جـو چِـٹـي هـووي ڏاڙهـي.

سچل سرمست جو تصوف جي رندي مسلك سان وڏو موهه هـو، انـهـي كـري 

هُن فريدالدين عطار، شمس تبريزي، رومي ۽ جامي جي فكر ۽ فـلـسـفـي مـان خـوب 

پُرجهيو ۽ پِرايو آهي. هو جيترو مذكوره شاعرن کان متاثر آهي، ايترو ئي ڀٹائي جـي 

شاعري جي كجهه پهلوئن کان مرغوب آهي، خاص كري سندس حـب الـوطـنـي ۽ 

فطري جماليات جي سلسلي سچل سندس تمام گهڻا اثر ور تا آهـن، اهـو ئـي سـبـب 

آهي، جو هُن جي شاعري ۾ رِندي، مَستي ۽ بي باكي به ملي ٿي، ته ڌرتي سان نيـهـن 

۽ ناتي جو احساس به نظر اچي ٿو. سچل قدرت جي سحر ۽ سُـنـدرتـا جـو مـعـتـرف بـه 

 آهي، ته انساني حُسن ۽ حقيقت جو مشتاق به آهي.

 چشــمــان شــور شــراب مــثــالــي، غــمــزي رنــگ گــلابــي،

 نظر گهَتن جنهن طرف اُتي، تنهن طرف ٿيِوي بـيـتـابـي،

 مشــتــاقــان دي دلــيــان ڏهــون، كَــرديــان شــيــر شــتــابــي،

ــاون  ــٹ ک ــي پ ــن ت ــٹ ــه ــن جَ ــٹ ــل‘ سَ ــي.’  چ ــذاب ــن ع ــي  ع

اديب ۽ شاعر پنهنجي سماج جي مجموعي جيوت جو سگهارو عكس، آواز ۽ 

زندهه ضمير ٿيندا آهن. انهن جي وسيع نظري، فكري دانش، سماجي سُرت، عملي 

بي ڊپائي ۽ سندن اعلى تخليقي كاوشون ئي هونديون آهن، جيكي زندگي جا قدر 

طئي كنديون آهن. هو فكري جرئت ۽ جوان مَردي سان نه رڳو سماج دشمنن، اَمن 

۽ اَخوت جي ويرين ۽ پيار جي مُنكرن سان ٹَكر کائيندا آهن، پر مذهبي منافرت، 

فرقي پرستي، طبقاتي ۽ نسلي مت ڀيد جي ناسورن جي جراحي كري، ماڻهن جي 

دلين ۾ اُنس ۽ انسانيت جو شعور ۽ احساس پيدا كرڻ جي كوشش كندا آهن، ۽ 

 سچل اهو فرض بخوبي نڀايو آهي. 

سچل سرمست نه فقط دل جي دنيا ۽ ان جي رازن ۽ رعنائين کان آشنا هو، پر هو 

 پنهنجي ڌرتي، ان جي ماڻهن جي ڏکن ۽ ڏاکڑن کان پڻ واقف ۽ باخبر هو، انهي

كري هو پنهنجي شاعري ۾ تصوف جي روحاني رمزن ۽ منزلن جي اُپٹار سان گڎوگڎ 

 .ڌرتي ۽ ڌرتي واسين جي سُک، سُكون ۽ سلامتي لا پڻ دعاگو آهي

ـــــس، ـــــو دي ـــــدي ج ـــــن ـــــج! دردم ـــــي ـــــائ ـــــي وس  وال

 !پـــــريـــــن مـــــون پـــــرديـــــس، اُٺـــــي ايـــــنـــــدم اوڏڙا

سچل كلهوڙن جي ايام كاري ۽ ٹالپرن جي صاحبي واري دؤر ۾ پيدا ٿيو. 

هن ٻنهي حكمرانن جي دؤرن کي ڏٺو. هُن سنڌ جي خوشحالي جا كجهه ڏينهن به 

ڏٺا، ته اُن تي آيل ڏکين ڏينهن جو مشاهدو به كيو. حكمرانن جي خود غرض 

نفسيات ۽ ٻاهرين حملا آورن جي ظلم ۽ بربريت کي هن پنهنجن اکين سان ڏٺو. سنڌ 

 15تي نادر شاهه جي چڑهائي وقت هن باغي شاعر اک کولي ۽ انگريزن جي اقتدار کان 

ع تي سندس لاڏاڻو ٿيو. هُن جنهن دؤر ۾ جنم 1739هه، 1242رمضان  14سال پهريان 

ورتو، اهو سياسي توڙي مذهبي حوالي سان انتشار، افراتفري ۽ فكري تضادن جو دؤر 

هو. هك پاسي ڌرتي مٿان ڌارين جون يلغارون هيون، نادر شاهه سنڌ تي كاهه 

كري، ان کي لُٹي، ڦري ۽ ماڻهن کي بيگناهه قتل كري رهيو هو، ته ٻي طرف 

حاكمَ، لُٹيرن ۽ ڦورن کي ڏَنُ ڏئي، پنهنجي جان بچائڻ ۾ پورا هئا. عام ماڻهو جبر ۽ 

استبداد جي ٻن پُڑن ۾ پيسجي رهيو هو. سياسي، سماجي، ثقافتي ۽ ذهني طور تي 

 ماڻهو عجيب ٹوڙ ڦوڙ جو شكار هئا. 

سچل جو  “ان حوالي سان ڊاكٹر قاسم ٻگهيو پنهنجي هك مقالي ۾ لکي ٿو،  

سمورو دؤر سياسي ۽ سماجي ڇكتاڻ جو دؤر رهيو. كلهوڙا ۽ ٹالپور حاكم بچا ۽ بقا  

جي جنگ ۾ هر وقت مصروف رهيا. ڌارين جي كاهن ۽ سازشن جو ڊپ هر وقت کين  

رهيو....انهي ئي دور ۾ سنڌ ۾ مذهبي جنون به وڌيو ۽ ڌارين طرفان مذهب کي سياسي  

جو پرچار كيو  ’ مُلاازم ‘هٿيار طور استعمال كيو ويو. مقامي مذهبي جنونين سان ملي  

ويو، پر اسان جي شاعرن (۽ ٻين باشعور ماڻهن) انهي مذهبي كٹرپڻي جو شكار نه  

ٿيندي تصوف جي واٽ ورتي، جنهن ذريعي امن، آشتي، محبت ۽ پيار جي دعوت  

 ).6” (ڏيندا رهيا 

انهن مڑني حالتن، سچل جي حساس دل ۽ سجاڳ ذهن تي پڻ گھرا اثر وڌا ۽ هو 

ان سماجي كُند ذهني، مذهبي كٹرپڻي، طبقاتي ويڇن ۽ سماجي ظلم ۽ زيادتن 

خلاف پنهنجي شاعراڻي اظهار جو آواز بلند كيو، جيكو گھڻن لا انتهائي ڏکيو هو 

 ۽ کين ناگوار گذريو، پر سچل الاعلان چيو:

 ســـچ ٿـــا مـــرد چـــون، كـــنـــهـــن کـــي وڻـــي نـــه وڻـــي،

ــــي ــــڻ ــــه ب ــــي ن ــــڻ ــــو دم، ب ــــتــــي ج  !كــــوڙي دوس

تـي ’  سچائي ۽ سرمستي، بـي بـاكـي ۽ بـلـنـد خـيـالـي‘ نتيجي ۾ سچل جي 

مُلائيت كفر جون فتوائون مڑهي کيس مارڻ ۽ قتل كرڻ جون سازشون به سِٹيون، پـر 

هن بهادر ۽ منصور مڑس جو وار به ونگو نه كري سگهيا. سچل، جنهن سرمستـي جـو 

جام پي، حق جي راهه تي نكتو هو، ان تي پويان جيترا سنـدس ويـري هـئـا، ان کـان 

وڌيك سندس واهرو به موجود هئا، جن هر وک تي ساٿ ڏئي سندس ويرين ۽ دشـمـنـن 

جي پچـار ٿـي كـئـي، اهـو ’  سچ‘ کي ديوار سان ٿي لڳايو. وڏي ڳالهه ته سچل، جنهن 

ئي سندس وڏو ڏڍ ۽ آٿت هو. سچل سـرمسـت مـاڻـهـن سـان جـيـكـي انـيـك ’  سچ‘ 

ناانصافيون پَسيون. سياسي ۽ سماجي استـحـصـال کـان وٺـي مـذهـب جـي نـالـي ۾ 

منافقيون ۽ مَكاريون ڏٺيون، انهن حالتن سان بغاوت كرڻ جو، نه رڳو هن ۾ همـٿ ۽ 

تي پڻ گامزن كيو. اهـا ’  منصوري راهه‘ حوصلو پيدا كيو، پر کيس سڀ لاڳاپا لاهي 

راهه جنهن ۾ موت، محبوب جي وصل جيان ۽ جياپو، مسلسل جاکوڙ ۽ جستجو وانگر 

 هوندو آهي. 

ــر چــڑهــيــجــي، ــي س ــق دا، ســول ــاالــح ــارا ان ــارِ نــغ  م

 سوئي كم كـريـجـي، جـنـهـن وچ ا آپ بـڻـيـجـي.

“ معلوم ٿئي ٿو ته منصور جي شهادت کان پو کان پو تصوف جي ورق گرداني

اسلامي دنيا ۾ اهڑو ا جي عشق سان سرشار، بي ڊپيو ۽ همٿ ڀريو صوفي سوا سچل 

سرمست جي پيدا نه ٿيو آهي، جنهن منصور واري جذبي، مدهوشي ۽ بي باكي سان 

 ).7” (جو نعرو هنيو هجي’ اناالحق‘

سچل پنهنجي عمل، احساس توڙي شاعري ۾، منصور حَلاج جي وحدت 

الوجودي فكر ۽ فلسفي کان تمام گھڻو متاثر آهي. حلاج انسان ۾ خدا جي حلول جو 

 قائل هو ۽ سچل پڻ ساڳي خيال ۽ احساس جو حامي آهي، انهي كري ئي چوي ٿو:

 آهيان آ اسرار، ڀيـنـر! مـون کـي كـيـر ٿـيـون ڀـانـيـو،

ــــار. ــــب ــــان رب ج ــــي ــــان، آه ــــي ــــاه ــــاري ن ــــوري ن  ن

۾  ’  طور ‘حسين بن منصور حلاج ايران جي مشهور شهر شيراز جي هك ڳوٺ  

ع ۾ پيدا ٿيو. پي جي پيشي  857كپهه تاڻڻ جو كم كندڙ هك پورهيت جي گهر ۾  

جو اظهار كرڻ تي،  ’  اناالحق ‘جي نالي سان سُڃاڻپ ملي، پر  ’  حَلاج ‘سبب کيس  

هه ۾ هن تي كفر جو مقدمو مَڑهي کيس قتل كرڻ جي  309ظاهربين مُلن ۽ مفتين  

بڻجي، ساري دنيا ۾ کيس نه رڳو مشهور كيو، پر  ’  زندگي ‘ئي  ’  موت ‘فتوى ڏني ۽ ان  

حق جي راهه تي هلندڙ يا حق  ‘زندهه ۽ اَمر كري ڇڎيو. عربي ۾ حلاج لفظ جي معنى  

كوٺيو  ’  حلاج ‘آهي، ٻين لفظن ۾ حق گوئي ۽ سچائي سبب کيس  ’  کي حاصل كندڙ 

ويو. سچل، منصور جي سچائي، بي باكي ۽ موت سان ثابت قدمي سان مُنهن مقابل  

ٿيڻ واري جرئت ۽ جوانمردي کان گھڻو مرغوب آهي، اهو ئي سبب آهي، جو سچل  

 .مُڑي مشرڪ ٿيڻ بدران هميشه كُڇي كافر ٿيڻ کي اوليت ۽ اهميت ڏني آهي 

ــــرڪ، ــــان مُش ــــڑان ت ــــر، مُ ــــان كــــاف  كُــــڇــــان ت

ــڎنــو چــوي ــچــي ــي س  ! انــهــي وائــي ور، كــو ســمــجــھ

سچل، منصور حَلاج کي فكري، عملي ۽ احساساتي طرح نه رڳو پير و مرشد 

قبول كري ٿو، پر سندس واٽ تي هلي سرهائي سان سر ڏيڻ کي سنت ۽ پنهنجي 

 سعادت سمجهي ٿو. 

ــق دا جــام، ــا عش ــهــن دل پــيــت ــن  ج

 ســــا دل مســــتــــون مســــت مــــدام،

ــي، ــئ ــاي ــڑه ــور چ ــص ــن ــي م ــي ت ــول  س

 انـــــــــاالـــــــــحـــــــــق كـــــــــلام.

صوفي ازم جو بنيادي مقصد، انسان ذات سان محبت ۽ ان جي فلاح ۽ ڀلائي 

تاليفِ ‘رهيو آهي. سنڌ ۾ وحدت الوجودي صوفين ۽ شاعرن پنهنجي درس کي فقط 

تائين كڎهن به محدود نه رکيو آهي، پر انهن سدائين ماڻهن جي ’  قلب ۽ تدريسِ ذات

زندگي جي مامرن ۽ مسئلن تي غور ۽ فكر كرڻ کان علاوه رياستي جبر ۽ 

 .جاگيرداري خلاف عملي طور جاکوڙيو ۽ جھيڑيو به آهي

 جــوڳــن اوري جــو، جــي لــوكــان لال لـِـكــي ويــا،

،لاهـــوتــــي لـــنــــگـــھــــي وڃــــي، حـــر پـــيــــا ۾ هــــو 

ـــي ـــاڦ ج ـــا ن ـــي ـــا ٿ ـــي ـــام ـــي ن ـــرو، وڃ ـــخ روب  ! راس

سچل سرمست جي شاعري، جيئن ته هك سرمست دل جي سرگوشي ۽ هك 

سركش روح جو سڎ ۽ پڑاڏو آهي، انهي كري ان جي گھرائي مان مقصد ۽ مطلب 

 سُچيت ذهن ۽ پُرديد دل دركار آهي، جنهن کان سوا سچ ‘جا گوهر حاصل كرڻ لا

 .کي سمجھڻ ناممكن آهي’ ۽ سچل

 مُــنــهــن مــحــراب مــحــبــوب جــو، جــامــع ســڀ جــھــان،

ـــــــرفـــــــان، ـــــــي اُتِ ويـــــــو، عـــــــقـــــــل ۽ ع  اُڏام

ــان ــي ــت ــي ــي ن ــي وڃ ــن ک ــه ــن ــان، ك ــح ــب ــورو س ــم  !س

اسان جيكو كُنو ‘چون ٿا ته سچل کي ڀٹ ڌڻي ننڍي عمر ۾ ڏسي چيو هو،   

لاکيڻي لطيف جي اها پيشن گوئي، ’.  چاڙهيو آهي، ان جو ڍكڻ هي نينگر لاهيندو

اڳتي هلي سچ ثابت ٿي ۽ سچل نه رڳو تصوف جي دميل ديڳ جو ڍكڻ لاٿو، پر ان ۾ 

موجود صوفياڻي رازن ۽ رمزن کي پڻ عام ماڻهن سان ونڈيو ۽ ورهايو آهي. ڀٹائي جي 

شاعري ۾ سمنڈ جھڑي گھرائي ۽ چانڈوكي رات جھڑي سانت ۽ سندرتا آهي ۽ سچل 

جي شاعري ۾ سمنڈ جھڑي سركشي ۽ خيام جي رباعين جھڑي رندي، مستي ۽ 

حُسناكي آهي. سچل جي شاعري ۾ سرمستي ۽ بي خودي آهي ۽  ڀٹائي جي 

 .شاعري ۾ فكري نفاست ۽ جمالياتي نرملتا ملي ٿي

 كــكــر مــنــجــهــه كــپــار، جُــھــڑ نــيــڻــئــون نــه لــهــي،

ــار، ــه ــه مــل ــگــه ــي ــڑا م ــه ــن، ت ــري ــنــجــا ســپ ــنــه ــڑا م  جــھ

ــون ــنــڌا كــي ــور س ــن س ــه وڃ  .کــڻ اکــيــون کــل يــار، ت

جو درس ڏئي ٿي، انهي ’  خود ۾ خدا ۽ خدا ۾ خود کي پَسڻ‘سچل جي شاعري،   

كري ئي هو هميشه كنهن ٻي تي انحصار كرڻ بدران پنهنجو پاڻ تي ڀاڙي، 

منصور بڻجي، نه فقط پاڻ منزل ماڻڻ جي ڳالهه كري ٿو، پر ٻين کي پڻ ان تائين 

 .رَسائڻ جو عهد ۽ اقرار كري ٿو

 پُــٺــي ڄَــڃَ نــه ڄُــلُ، تــون كــر پــاڻ کــي گــھــوٽُ،

ـــڑي! ـــڃ ـــي ڄَ ـــٺـــي لائ ـــن مـــوٽُ، پُ ـــي ـــئ ـــه هـــي  مـــرد ن

صوفين ’  پوشاكي ۽ گوشاكي‘سچل سائين، كيترن ئي اڄوكن نام نهاد 

صوفي نه هو، پر ان تصوف جو پرچارڪ ۽ پيروكار هو، ’  لباسي ۽ لحِافي‘وانگر 

هوندي آهي. جنهن ۾ ظاهري شكل ۽ صورت ’ خداشناسي‘ئي ’ خودشناسي‘جنهن ۾ 

جي ڏيک ويک جي بنياد تي، نه كو اعلى هوندو آهي ۽ نه ئي كو ادنى. جنهن ۾ 

بڻجندو آهي، نه ئي كنهن انكار ’ مسلمان‘سکڻي زباني كلامي اظهار سان، نه ماڻهو

جو تعلق ته انسان جي ’  كافر ۽ مومن‘ٿيندو آهي، ’  كافر‘جي اظهار سان كوئي

جي احساس سان هوندو آهي. اندر جو مِيرُ ۽ منافقي ’  نفي ۽ اثبات‘پنهنجي من جي، 

بڻائيدي آهي. اهو اندر جو اوجر ئي هوندو آهي، ’  مُنكر ۽ مُشرڪ‘ئي، ماڻهو کي 

جيكو آدمي کي ا سان ملائيندو ۽ ان ۾ جلالي ۽ جمالي اوصاف اُجاگر كندي 

 آهي، تڎهن ئي ته سچل چوي ٿو:

 كــلــمــي مــون کــي كــو نــه كــيــو، مــورؤن مســلــمــان،

 نــكــي احــمــد مــوكــلــيــو، كــو عــرب کــان ايــمــان،

ــو‘  ــچ ــي.’  س ــي آدم ــک ــي ــن ل ــي ــر آدم ــان، پ ــح ــب ــو سُ  س

سچل سرمست وٽ کوکلي ڏيکا ۽ خالي نما جي كائي وقعت نه آهي. هو 

اندر جي صِدق ۽ ايمان کي ئي سڀ كجهه سمجهي ٿو، انهي كري ئي اندر جي 

 کان سوا اُجرائي ۽ دل جي پاكدامني‘مترادف ’  كفر‘کي ’  سکڻي كلمي گوئي

 سمجهندي، چوي ٿو:

 كلمون پڑهان ته كافر ٿيان، گھِڑان نـه انـهـي گـھـيـر،

ـــه  ـــاڏي راه ـــول  ج ـــر،رس ـــي ـــه پ ـــان ن ـــاي ـــاڏي پ ـــي، ت  ج

 مــن مــان كــڍان نــه مــيــر، تــه حضــور حــاصــل نــه ٿــئــي.

هوندي، ته ’  مير‘اک ۾ كَکُ هوندو ته، اوجر نظر نه ايندو، ائين ئي من ۾ 

كڍڻ سان ئي ’  مير ۽ غير‘محبوبن جو حضور حاصل ٿيڻ ممكن ئي نه آهي. من مان 

محبت جون سموريون منزلون ماڻي سگهجن ٿيون. عشق جي نماز ته صرف لڑكن 

 سان وضو ساري ئي ادا كري سگهبي آهي. 

حقيقت ۾ تصوف، صفاتِ ذات کان مظهرِ كائنات جي جوڳ ۽ جاچنا جو اهو 

سفر آهي، جنهن ۾ دماغ کان وڌيك دل جي مسافت ۽ مزدوري شامل هوندي آهي، 

کي ماڻڻ لا اکيون پير كري، دوري جو دشت اُكرڻو پوندو آهي. ’  محبوب‘جنهن ۾ 

جنهن ۾ رڳو مسجد، مندر ۽ كليسا ۾ ئي خدا نه ملندو آهي، پر تن من، كک ۽ پن 

 ۾، انهي‘جو جلوو ۽ جمال موجود هوندو آهي. ڇو ته خدا جو گهر ديوارون نه، ’  پرين

 پر انسان جي دل هوندي آهي، انهي كري ئي سچل سائين پاڻ فرمائي ٿو:

 ،ٻيو كو ڄاڻڻ محض گناهه، هر كـنـهـن صـورت آپ ا 

 كـــٿـــي گـــدا گـــدائـــي والا، كـــٿـــي شـــهـــنـــشـــاهـــه،

ــه، ــاه ــر م ــي اَب ــي، اولِ ــول ــو ڀ ــان ك ــت ــک م ــان ڏي ــه  دون

 جي، ٻـولـي پـاڻ ئـي بـيـپـر واهـه.’ سچو‘صورت منجهه 

— 

 ذات صــفـات هِــكـائــي آهـي، ڀُــول نــه وجــهــيــن ڀُــولــي،

 ســوئــي انــدر ســوئــي ٻــاهــر، ســوئــي تــنــهــنــجــي چــولــي،

ــولــي.  تــو ۾، مــون ۾، هــن ۾ هــر جــا، ســچ ســچــل ٿــو ٻ

سچل سائين انهي تصوف جي رَندن ۽ پنڌن جو راهي هو، جنهن ۾ مذهبي 

 بدران برداشت، روادري، اَخوت ۽ محبت ئي، زندگي مُنافرت، تعصب ۽ تفرقي بازي

جي اولين عبادت هوندي آهي. هُن كڎهن اختيار ۽ اقتدار جي صاحبن جي سَرهائي 

۽ خوشنودي لا، پنهنجي سرمستي جو سودو نه كيو، پر سدائين غريبي ۾ گذاري، 

سرمستي جي اميري ۾ مست ۽ مگن رهيو. هُن پنهنجي دل جي كُنڈڙي کي ئي 

كائنات بڻائي، نه رڳو هر حاكم ۽ حكمران جي تاج ۽ تخت کي پُٺي ڏني، پر 

پنهنجي موروثي گادي کي به ڇڎي، دل جي گداگري قبول كئي. هُن صاحبِ اختيار 

کي اوليت ۽ اهميت ڏني. اها سرمستي، ’  سرمستي‘۽ صاحبِ دَستار هوندي به، 

جيكا قلبي قرار ۽ پاڻ مان ئي سڀ كجهه پائڻ ۽ حاصل كرڻ جو حقيقي احساس 

 عطا كندي آهي.

 قـــــلـــــبـــــي نـــــه قـــــرار، آهـــــي عـــــاشـــــقـــــن کـــــي،

 روحــــي لــــک رُلايــــا، نــــه نــــفــــســــي نــــفــــع دار،

ــــري سَــــو وڃــــايــــا، خــــفــــي كــــيــــا خــــوار،  س

ـــرار، ـــك ـــي ت ـــب ک ـــل ـــو، ط ـــه ك ـــاه ـــا ن ـــف ـــر اخ  اب

 ري پــروڙڻ پــانــهــنــجــي، آهــي شــيــطــانــي كــار،

ــو‘  ــچ ــو.’  س ــي ــح ك ــي ــح ــاڻ ص ــار، ســارو پ ــس ــن ــي س  ه

مستي، قلندري مسلك جو اهڃاڻ آهي.... اصل ۾سرمست، “سرمستي ۽ 

طريقت ۽ معرفت جي راهه تي هلندڙ انهن طالبن کي چيو ويندو آهي، جن جو ظاهري 

نه، پر قلبي عمل تمام گهڻو هجي، غير ڏانهن ڌيان نه ڏيڻ، پنهنجي ذاتي غرضن کي 

ختم كري، ا جي رضا تي راضي رهڻ ۽ ان ۾ سكون حاصل كرڻ. مطلب ته 

سموري توجهه جو مركز ۽ محور دل جي روحاني جذبن کي بنائڻ، قلندري ۽ سرمستي 

). بيشك سچل مڑني قلندري وصفن ۽ سرمستي 8”(مسلك جون وصفون آهن

صداقتن سان سرشار هو، انهي كري ئي سندس شاعري ۾ جابجا ان جا عكس ۽ 

 نقش چِٹا نظر اچن ٿا.

ــو، ــردان ــن م ــي ــئ ــرد ٿ ــون، م ــاري ــون س ــم ــوڙ رواج ۽ رس  ٹ

ــو، ــگــان ــار ي ــن ي ــي ــن، آه ــي ــاڻ ــه ڄ ــور ن ــو م ــگــان ــي  پــاڻ ب

 وهــم ســچــل كــڍ ٻــانــهــپ وارو، شــمــلــو ٻَــڌُ شــاهــانــو.

سچل نه صرف هر مُنافق ۽ مَكار سان مُهاڏو اَٹكائي، پيڑهيل پورهيت، مظلوم 

۽ مفلس مزدور جو ساٿ ڏنو، پر هو عملي طرح بي واهن ۽ بي پهچ، لاچار ۽ بي وس 

به ٿيو، ته نه مُڑي مُشرڪ به ’  كافر‘ماڻهن ۽ انهن جي حقن جو طرفدار بڻجي، كُڇي 

 نه بڻيو.

خلقِ ‘سچل سرمست ته انهي صوفيت جو قائل هو، جيكا درٻاريت کان دور ۽ 

جي قريب هئي. جنهن ۾ دكانداري، نما، رياكاري ۽ مصلحت پسندي نه ’  خدا

هئي، پر کرائي، خدائي، پيار جو پرچار ۽ انسان جي خوددار جياپي جي سُندرتا ۽ 

سچائي سمايل هئي. اهو ئي سبب آهي جو، اڄ به جڎهن اک وتائي ڏسبو ته، سندس 

آسڻ تي، ڏيکا پسند اميرن ۽ پوڍائي پيرن کان وڌيك، غريب غُربا، پورهيت، عاشق 

۽ عُشاق، دنيا جا دُک ۽ درد وِساري سندس عشق ۾ محوِ رقص نظر ايندا ۽ ساري درازا 

 محسوس ٿيندي. ’ مي رقصم‘سراپا 

جو داعي ۽ حامي هو، انهي ’  دلداري‘۽ ’  دل‘سچل، دنيا ۽ دنياداري جو نه، پر 

ئي كري هُن روايتي دنياداري بدران غير روايتي دل وارن عاشقن ۽ عُشاقن جهڑيون 

کي فقط اهي ئي پَروڙي ۽ پائي سگهن ٿا، جن وٽ ’  ڳالهين‘ڳالهيون كيون آهن، جن 

 عقيدي ۽ عقل جي اَنڌائي بدران عشق ۽ دل جي سَڄائي سلامت هوندي. 

 كو كيئن چوي، كو كيئن چوي، آ جوئي آهيان، سوئي آهيان، 

 كو مومن چوي، كو كافـر چـوي، كـو جـاهـل نـالـو ظـاهـر چـوي، 

 كو ساحر چوي، كو شاعر چوي، آ جوئي آهيـان، سـوئـي آهـيـان. 

 كو ملان چوي، كو قاضي چوي، كو مفتي چوي، كو غازي چوي، 

ــمــازي چــوي، آ جــوئــي آهــيــان، ســوئــي آهــيــان.      كــو روزي دار ن

آ جوئي آهيان، سوئي ‘سچل سائين جي انهي سادي ۽ سُچيت اظهار، 

۾، گهڻو كجهه سمايل آهي، جنهن تي گهرائي سان غور ۽ ويچار كرڻ جي، ’  آهيان

نه صرف سخت ضرورت آهي، پر اُن تي پوري سچائي سان عمل كرڻ جي پڻ اَشد 

جي حاصلات ممكن آهي، نه ئي ’  دين‘ذريعي نه ’  ٻهروپيت‘۽ ’  دوئي‘ضرورت آهي. 

جو حقيقي حصول ته ’  دين ۽ دنيا‘حاصل ٿي سگهي ٿي. ’  سچ جي دنيا‘وري ان سان 

جا سڀئي سنڌا ’  تون ۽ مان‘۽ ’  هيكڑائي ۾ هكُ ٿيڻ‘وڃائي، ’  دوئي ۽ ٻهروپ‘فقط 

 ۽ سيمائون ريٹي ۽ ميٹي ڇڎڻ ۾ آهي ۽ سچل جو پيغام به اهو ئي آهي.

ــــيــــر، ــــن وڃــــي هــــر كــــو، لاحــــد وڃــــي پ  حــــدي

ــي. ــي وڃ ــه ــگ ــن ــد ل ــد لاح ــو ح ــر، ج ــي ــق ــو ف ــو س ــچ  س

سچل لا عام طرح سان چيو ويندو آهي، ته هو باغي ۽ جلالي شاعر آهي. 

به ’  سرمست‘۽ ’  سچو‘بيشك هر سچو شاعر باغي ۽ جلالي هوندو آهي. سچل ته، 

هو، انهي كري هن جي بغاوت رسمي ۽ روايتي نه پر اصولي ۽ اصلاحي آهي. سچل 

هر انهي اَنڌي ۽ اونڌي روايت جو انكاري آهي، جيكا انسان کان ان جي اظهار 

جي آزادي، عزتِ نفس ۽ خودمختيار جياپي جو حق کسي، ماڻهو مٿان جبري فرِقن، 

ڌرمن ۽ خودساخته جنوني قاعدن ۽ قانونن جا احكام مسلط كري ٿي. هُن جي سوچ، 

هر اهلِ معرفت وانگر مذهبي تنگ نظري کان مٿاهين ۽ سندس دل اهڑي دريا وانگر 

سان سرشار ۽ كناتار آهي، پر ان ۾ دوئي جو ’  وحدت ۽ وحدانيت‘آهي، جيكا 

 دُكو به شامل نه آهي، تنهنكري ئي ته پاڻ چوي ٿو: 

 نــامــئــن سُــنــي، نــا مــئــن شــيــعــا، نــامــئــن ڏوهــه ثــواب،

ــلُ، ــن ڀُ ــنــه ــي ك ــه ٻ ــئــو، ڀــول ن ــك ٿِ ــن ه ــوم ــدو م  هــن

 ٿـِـجُ گُـــلابـــي گُـــلُ، مَــر مــاريـــنَـــئــي مــنـــصـــور جـــان.

سچل سرمست پنهنجي شاعري ۾، نه رڳو اندر مان كيني ۽ كدورت کي 

كڍي، دوئي دور كرڻ جي ڳالهه كري ٿو، پر مذهب، ڌرم، نسل، ذات ۽ پات جي 

جي هك ئي ڌارا ۾ پوئجي وڃڻ جي تلقين ’  محبت ۽ انسانيت‘ويڇن کي وِساري،

 كري ٿو:

 وقــــت اهــــا ٿــــئــــي ويــــل، دوئــــي دور كــــرڻ جــــي،

 كـــڍ مـــذاهـــب مـــن مـــان، ســـاجـــهـــر ســـاڻ ســـويـــل،

ــل، ــي ــر م ــا ك ــبــت ج ــح ــي، م ــل ــان م ــن س ــوم ــدو م ــن  ه

ـــتـــان ٿـــيـــئـــي اَويـــل، اولـــهـــه ســـج نـــه اُلـــهـــي.  م

سچل سراپا محبت، سرمستي ۽ انالحق جو اسرار آهي. هو نه رڳو هر قسم جي 

ڌرمي ڍونگ، مذهبي مُنافرت ۽ منافقت کي ٺُكرائي ۽ رد كري ٿو، پر مذهب جي 

روڳين ‘نالي ۾ منافقتن جو كاروبار كندڙ ۽ ڄؤرن وانگر انسانن جو خونُ چوسيندڙ 

جو پڻ مخالف آهي. مسجدن، مندرن، كليسائن ۽ امام بارگاهن کي ’  ۽ ٺوڳين

كوس گهر بڻائي، بي گناهه ۽ معصوم ماڻهن جو رت وَهائيندڙن ۽ چهري تي مختلف 

’ ابِليسن‘۽ اندر ۾ ’  مُلان‘جي ٺيكيداري كندڙ، مُنهن ۾ ’  دين ۽ ڌرم‘ماسك پهري 

جي پڻ سخت لفظن ۾ نندا كري ٿو. هو ان مذهب ۽ ڌرم جو انكاري نه آهي، جيكو 

مساوات، انسان دوستي، امنِ عالم ۽ محبت جي پيغام تي مبني آهي، جنهن ۾ عشق 

ئي عابد ۽ عشق ئي معبود هوندو آهي، پر انهن كاروباري مُلن، مشائخن، پيرن، 

جو منحرف ۽ مخالف آهي، جن ’  مذهب ۽ مذهبي طريقت‘پنڈتن ۽ پادرين جي 

ماڻهن کي مُنجهائي ۽ حراسائي سندن جيون کي جيئري ئي دورخ بڻائي ڇڎيو آهي. 

 تڎهن ئي ته پاڻ الااعلان چوي ٿو:  

 مــــذهــــبــــن مــــلــــك ۾، مــــاڻــــهــــو مُــــنــــجــــهــــايــــا،

ـــا، ـــلاي ـــد ڀُ ـــح ـــي ـــي، ب ـــزرگ ـــري، ب ـــي ـــي، پ ـــخ ـــي  ش

ــايــا، ــدر وَس ــن ــن م ــڑهــن، كِ ــمــازون پ ــي نـِـوڙي ن  ك

ـــــي. ـــــق ک ـــــل وارا عش ـــــق ـــــا، ع ـــــن آي ـــــي  اوڏا ك

سچل سرمست طلب ۽ طمع جي پويان پاڻ وڃائڻ وارو نه، پر طمع کي ترڪ 

جي شمع جَلائڻ وارو شاعر آهي. هو اندر ۾ كيني ۽ كدورت ’  سرمستي‘كري، 

کي اوليت ڏئي ۽ هرحال ۾ ’  سرمدي ۽ سرمستي‘کي رکي جيئڻ بدران عشق جي 

جو درس ڏئي ٿو. هو جياپي ’  آزاد ۽ آبرو وارو جياپو جيئڻ ۽ ٻين کي ساڳيو حق ڏيڻ‘

جي راهه ۾، عشق ۽ آدرشي احساس کي امام بڻائي، ماڻهپي، انساني ڀائپي، امن ۽ 

آنند لا، نه فقط جهيڑڻ ۽ جاکوڙڻ جي تلقين كري ٿو، پر هجومن پٺيان هلي، 

تماشبين بنجڻ بدران خود گھوٽ بڻجي، منصوري راهه اختيار كرڻ جي پڻ هدايت 

 كري ٿو.

ــن، ــوي ــه پ ــي ن ــاش ــم ــه ت ــه ــج ــن ــلُ، م ــڃَ  مَ ڄُ ــي ڄَ ــٺ  پُ

ــلُ، ــو هُ ــام ــگ ــن ــر ه ــي، ك ــاڻ ک ــون پ ــري ت ــوٽ ك  گــھ

ـــــلُ، پُـــــڇـــــج حـــــال حَـــــلاج جـــــو. ـــــلَ ٻـــــي مَ ڀُ  ڀُ

جو فكر ۽ فلسفو ’  وحدت الوجود‘سچل سرمست جي شاعري جو سڄو روح 

آهي. وحدت الوجود، اندر مان دوئي، كدورت ۽ كيني کي كڍي، هيكڑائي، 

محبت، امن، اُنس ۽ انسانيت کي اپنائڻ جو درس ڏئي ٿو. سچل سائين سچ جو هوكو 

ڏئي، اناالحق جو اظهار كري، جنهن سرمستي ۽ سرويچي سان پنهنجي شاعري ۾ 

کي عيان كيو آهي ۽ عملي طرح ان جي سڄي عمر پيروي ۽ ’  منصوري مام‘

پاسداري كئي آهي، اسان ان کي وساري ويٺا آهيون. اها منصوري مام اها آهي، 

 جنهن لا سچل چوي ٿو:

ـــهـــج پـــاڻ کـــي، ـــاڻ، ڳـــولـــهـــي ل ـــاڻ وڃـــائـــي پ  پ

ــاڻ، ــڃ ــاڻ سُ ــد ڄ ــون ــي پ ــاڻ ک ــي پ ــان ئ ــه ــج ــن ــاڻ م  پ

 مـــکـــڻ کـــيـــر هـــيـــكـــڑو، ســـوئـــي کـــيـــر ســـنـــبـــاڻ،

 اهــو اٿــئــي اُهــڃـــاڻ، ڳــهــلا! انــهـــي ڳــالــهــه جـــي.

اڄ جڎهن هر طرف دهشت ۽ وحشت، مذهبي تنگ نظري، نسلي اوچ نيچ، 

فرقي پرستي ۽ فتني بازي جو آڙاهه ٻَري رهيو آهي. سياست ۽ رياست، مصلحت جو 

شكار بڻجي، ماڻهن جي اجتماعي فلاح، ڀلي ۽ تحفظ بدران چند فردن ۽ گروهن جي 

چاكري ۾ پوري آهي. ماڻهو، ماڻهو جي خون جو پياسو ٿي پيو آهي. ڌرمي 

ٺيكدارن جي كرتونن كري، مذهبن مان رواداري، روشن خيالي، امن، محبت، 

انسان دوستي ۽ مساوات جا قدر موكلائي رهيا آهن. درگاهون ۽ ڌرم شالائون، 

مسجدون ۽ مندرَ، كليسائون ۽ علمي درسگاهون، جيكي انسان جي سکيا، 

سكون، آنند ۽ روحاني اطمينان جو حقيقي مَسكن رهيون آهن، جتي محبتون، 

عبادتن جهڑي احساس سان سرشار ۽ عبادتون، محبتن جهڑي آنند سان ٹمٹار 

هونديون آهن، اُتي نفرت ۽ تنگ نظري جي باهه ڀڑكائي، رت ۽ بارود جي بو سان 

سموري ماحول کي دهشت ۽ وحشت وارو بڻايو ويو آهي. اهڑين حالتن ۾ سچل 

پاڻ سڃاڻڻ، انسان دوستي، رواداري، حق گوئي، سچ، سونهن، امن ۽ ‘سرمست جي 

جي پيغام تي عمل كرڻ جي اڄ جيتري ضرورت آهي، شايد اڳ كڎهن به ’  محبت

 نه هئي. 

سچل جو انساني مساوات، محبت، رواداري ۽ پاڻ سڃاڻڻ وارو سنيهو ئي آهي، 

جنهن کي هينئين سان هنڈائڻ ۽ صدقِ دل سان اپنائڻ جي ضرورت آهي. اڄ جي 

دوئي ۽ دهشت، انائن ۽ وحشت، بمن ۽ بارود جي دونهين، فتني ۽ فرقي پرستي، 

مذهبي تنگ نظري، سياسي ۽ سماجي بي راهه روي ۽ محبتن جي قحط واري دؤر ۾، 

اهوسچل جو پيغام ئي آهي، جنهن تي عمل كري، نه رڳو سنڌ سُک جو ساهه کڻي 

سگهي ٿي، پر ان ئي پيغام کي اپنائي، عالمِ انسانيت حقيقي آنند ۽ روحاني اطمينان 

 حاصل كري سگهي ٿي.

آخر ۾ سچل سائين جي حضور ۾، هك نظم جو نذرانو پيش كجي ٿو، 

جيكو سندس فكر، فلسفي ۽ پيغام جي نه رڳو پوري عكاسي كري ٿو، پر ان تي 

 هلي پنهنجي منزل تي رَسڻ جو گس ۽ ڏس به ڏيئي ٿو.    

 ر��� ر���

ـــــي، ـــــهـــــنـــــجـــــو ســـــچ تـــــه اڄ ڀ  ســـــچـــــل! تـــــن

 ســـــــــاڳـــــــــي ســـــــــورج وانـــــــــگـــــــــر آهـــــــــي.

 جـــــنـــــهـــــن جـــــو كِـــــرڻـــــو كِـــــرڻـــــو ڄـــــڻ،

 جـــــنـــــهـــــن جـــــو جـــــھـــــرڻـــــو جـــــھـــــرڻـــــو ڄـــــڻ،

 اقــــــــــــراري آهــــــــــــي،”  انـــــــــــاالــــــــــــحــــــــــــق“ 

 رقصــــــــــــــــم روپ هــــــــــــــــزاري آهــــــــــــــــي!

— 

ـــــــي، ـــــــئ ـــــــه درازن ۾ ه ـــــــھ ـــــــا كـــــــال ـــــــو ج  ت

ــــــي.  دولــــــھــــــه چــــــڻــــــنــــــگ دکــــــائــــــي كــــــائ

ـــــا، ـــــي ـــــاڳ ـــــه س ـــــا اڄ ب ـــــن ج ـــــه ـــــن ـــــلا ت ـــــج  ت

 بــــــيــــــشــــــك ســــــائــــــيــــــن! بــــــرحــــــق آهــــــن.

— 

ـــــا، ـــــراپ ـــــڈ س ـــــن ـــــم ـــــو س ـــــه ـــــي ـــــن ـــــد س ـــــن  س

 ســــركــــش جــــنــــهــــن جــــون ســــاريــــون لــــهــــرون،

 اڄ بـــــــه كـــــــنـــــــارا ٻـــــــوڙن ٿـــــــيـــــــون، پـــــــر،

ــــــهــــــي!  تــــــڑ تــــــي كــــــوئــــــي تــــــارون كــــــون

— 

 مـــــــاكـــــــڑ وانـــــــگـــــــر ڀـــــــيـــــــلـــــــي وئـــــــي آ،

ــــــي، ــــــي ک ــــــڄ ــــــك س ــــــل ــــــدوري م ــــــڈ ن ــــــن  ن

ـــــب، ـــــال ـــــو ط ـــــاس ج ـــــو م ـــــه ـــــاڻ ـــــو م ـــــه ـــــاڻ  م

ــــــر، ــــــگ ــــــي مــــــکــــــيــــــن وان ــــــا ت ــــــي ــــــڍ دن  ڍون

ــــــــي! ــــــــڑو آه ــــــــي ــــــــھ ــــــــي، ج ــــــــڑو آه ــــــــي  م

 مـــــــــــٹـــــــــــي مـــــــــــن ۾ مـــــــــــورت نـــــــــــوري،

 كــــو بــــه نــــه ڄــــاڻــــي، كــــو بــــه نــــه پُــــرجــــھــــي!

— 

 ســـــچـــــل! تـــــنـــــهـــــن جـــــو ســـــچ ســـــنـــــيـــــهـــــو،

ــــي! ــــرج ــــھ ــــي گ ــــت ــــرمس ــــر س ــــه پ ــــئ ــــن ل ــــه ــــن  ت

 هـــــكـــــڑي ســـــائـــــيـــــن! هســـــتـــــي گـــــھـــــرجـــــي،

 نــــــنــــــڈ اُجــــــھــــــاڻــــــل نــــــيــــــڻــــــن کــــــي جــــــا،

 جـــــاڳ جـــــي كـــــائــــــي جـــــوت ڏئـــــي كــــــا!

 مــــــاڳ جــــــي كــــــائــــــي ڳــــــوت ڏئــــــي كــــــا!

ـــــي كـــــا!(  ).9مـــــاڳ جـــــي كـــــائـــــي ڳـــــوت ڏئ

